
Besterengandik ikas 

Ez nuke nik neure kabuz ezertxo 
ere erantsi beharrik. Mintza bekigu 
Thomas Davis eiretar abertzalea; 
O'Connell hyper-katolikoaren 
aurka, orain dela mende t'erdi ei-
retar nazio-hizkuntzaren alde min-
tzatzen ausartu zen bera: 

«Herri bati beste hizkuntza bat 
inposatzea, berorren kondaira osoa 
itsumustuka bidaltzea da, datxekion 
herri-nortasuna bazter guztietan 
erauziz. Jatorrizko hizkuntza galdu, 
eta atzerritarrena ikastea: horra 
konkistaren ezaugarririk okerrena; 
ariman bertan itsatsitako katea 
baita. Nazio-hizkuntza osoki gal-
tzea, horra heriotza, horra oin-es-
tekagailua. Ez digu guri ezerk si-
nets-eraziko guk, eiretarrok, arro-
tzaren, inbasorearen, Sasanoch 
tiranoaren mintzairaz hitz egitea, 
bidezkoa denik; hori eginez gure 
erregeen eta gizaurenen hizkera 
alde batera utzi dugularik. Ez! Ez, 
otoi! Egun dirdaitsuak heldu dira, 
bai. Gure bandera berdea berriro 
kulunkatuko da gure dorregainetan; 
eta gure hizkuntza xahar eztia, be-
rriro entzungo da eskoletan, azo-
ketan, senadoan»... 

18445an idatzi zituen lerro 
hauek. Baina irlandar nazio-hiz-
kuntza suntsitu egin da. 

Guk ere, hablando cristiano y 
desdramatizando, como nos pidió el 
mago del Pardo. 

Larrañaga-ren azkeneko dekla-
razio asaldagarriak kontutan har-
tuko? Zertarako? 

Baina Davis-en esanak hor 
daude, mehatxu beltz. 

Aberri Eguna? Bai. Baina, eus-
karaz. 

